
პროექტი მოიცავს პროგრამის შემდეგ მოდულებს:
მოდული 1 – კომპლექსური პრევენციული პროგრამები მსმ-ებისთვის
მოდული 2 -კომპლექსური პრევენციული პროგრამები კსმ ქალებისათვის
მოდული 3 - პრევენციული ინტერვენციების გაძლიერება პატიმრებს შორის
1. პროექტის მიზანი და ამოცანები:
პროექტი მიმართულია სგგი/აივ/შიდსის მხრივ რისკის ქვეშ მყოფი ჯგუფების წარმომადგენელთა ინფორმირება/კონსულტირებაზე, სარისკო ქცევების შემცირებასა და მათთვის ხარისხიანი, ხელმისაწვდომი სამედიცინო კონსულტაციისა და მომსახურების მიწოდებაზე.
წარმოდგენილი პროექტი “აივ პრევენციული ღონისძიებების  გაძლიერება მაღალი რისკის ქცევის მქონე ჯგუფებში (კომერციული სექს-მუშაკი ქალები, ჰომოსექსუალური  ურთიერთობის მქონე მამაკაცები და პატიმრები) მიზნად ისახავს აივ ინფექცია/შიდსისა და სქესობრივი გზით გადამდები ინფექციების პრევენციას საქართველოს ხუთ რეგიონში: საქართველოს დედაქალაქი  - თბილისი, აჭარის რეგიონი – ქ. ბათუმი, სამეგრელოს რეგიონი – ქ. ზუგდიდი, იმერეთის რეგიონი – ქ. ქუთაისი, კახეთის რაიონი – ქ. თელავი.  
პროექტის განხორციელების პერიოდი: - 1 სექტემბერი - 31 დეკემბერი, 2019წ

ამოცანები:
· მაღალი რისკის რეგიონებში (ქქ. თბილისი, ბათუმი, ზუგდიდი, ქუთაისი, თელავი) 5 საკონსულტაციო, სადიაგნოსტიკო და სამკურნალო ცენტრის ფუნქციონირების უზრუნველყოფა; 
· მაღალი რისკის ჯგუფების წარმომადგენელთათვის (კსმქ, მსმ) აივ ინფექციაზე ნებაყოფლობითი კონსულტირების და ტესტირების უზრუნველყოფა;
· მსმ-ებისა და კსმქ-ების სქესობრივი გზით გადამდებ ინფექციებზე უფასო დიაგნოსტირება და მკურნალობა;
· თანასწორთა ინტერვენეციები მსმ-ებისათვის, საშუალოდ 50 კლიენტი თვეში; 
· კსმქ და მსმ ჯგუფის წარმომადგენელთა თანასწორთა განათლების ტრენინგებით  ერთი ტრენინგზე საშუალოდ 10 ბენეფიციარი,  სულ 40 ბენეფიციარი კსმქ და  მსმ
· მსმ თემის მობილიზება (საინფორმაციო-გასართობი ღონისძიებები, 6 ასეთი ღონისძიება) ; თითო ღონისძიების დროს საშუალოდ 250 ბენეფიციარის მოცვა თბილისში (4) ღონისძიება; 60 მსმ-ის მოცვა ქ. ბათუმში (1) ღონისძიება და 40 მსმ ქ. ქუთაისში (1) ღონისძიება. 
· კსმქ/მსმ თანასწორთა ინტერვენცია და აივ შემთხვევების აქტიური გამოვლენა (პოტენციური აივ პოზიტიური თემის წევრების მოზიდვა თანასწორთა მიერ, მათი დაინტერესება ინსენტივებით)
· კსმ და მსმ-ების მოცვა მინიმალური/საბაზისო პრევენციული მომსახურების პაკეტით: (კსმ-ებისათავის: კონდომი, საინფორმაციო მასალა და რისკის შემცირების კონსულტაცია და მსმ-ებისათვის: კონდომი, ლუბრიკანტი, საინფორმაციო მასალა და რისკის შემცირების კონსულტაცია) 
· კსმ-ების და მსმ-ების ტუბერკულოზე სკრინინგი და რეფერალის განხორციელება შესაბამის დაწესებულებაში; 
· კსმქ და მსმ-ების შემთხვევის მართვა და სოციალური თანხლება სოციალური მუშაკების მიერ; 
· კსმქ და მსმ -ების სამედიცინო-ფსქიქოლოგიური მხარდაჭერა შესაბამისი სპეციალისტების კონსულტაციების უზრუნველყოფის გზით საჭიროებისამებრ; 
· სასჯელაღსრულების 13 დაწესებულებაში აივ ინფექცია/შიდსზე ნებაყოფლობითი კონსულტირებისა და ტესტირების ცენტრების ფუნქციონირების უზრუნველყოფა (თითო ცენტრი თითოეულ დაწესებულებაში)
· პატიმრების უზრუნველყოფა აივ ინფექცია/შიდსზე ნებაყოფილობითი კონსულტირებითა და ტესტირებით -  (ტესტ-სისტემები მიწოდებული იქნება აივ ინფექცია/შიდსის სახელმწიფო პროგრამის ფარგლებში);
· გამოვლენილი აივ ინფიცირებული პატიმრების შემდგომი გამოკვლევებისა და მკურნალობის კოორდინირების უზრუნველყოფა ინფექციური პათოლოგიის, შიდსის და კლინიკური იმუნოლოგიის სამეცნიერო პრაქტიკულ ცენტრთან
· აივ/შიდსის პრევენციის გაძლიერების მიზნით მაღალი რისკის ქცევის მქონე პატიმრებთან  საგანმანათლებლო ღონისძიებები. 
· საკონსულტაციო-სადიაგნოსტიკო ცენტრების ფუნქციონირების მონიტორინგი და სუპერვიზია 

2. პროექტის მიზნობრივი ჯგუფები:
· მამაკაცები, რომელთაც სექსი აქვთ მამაკაცებთან;
· კომერციული სექსის მუშაკი ქალები  
· პატიმრები, მათ შორის აივ ინფიცირებული პატიმრები

3. მეთოდური რეკომენდაციები:
1. პროექტის განხორციელების დროს უნდა იყოს გამოყენებული პრევენციული მუშაობის განსხვავებული მეთოდები, როგორიცაა: გასვლითი საველე სამუშაოები სამიზნე ჯგუფების წარმომადგენლებთან, საინფორმაციო მასალების, კონდომებისა და ლუბრიკანტების გავრცელება, თანასწორთა განათლება, ტრენინგები და საგანმანათლებლო ღონისძიებები სამიზნე ჯგუფის წარმომადგენლებისთვის, აივ ინფექციაზე ნებაყოფლობითი კონსულტირება და ტესტირება, ასევე სგგი-ის უფასო დიაგნოსტირება და მკურნალობა. 
სქესობრივი გზით გადამდები ინფექციების დიაგნოსტიკა და მკურნალობა
შემოთავაზებულ პროექტში დაგეგმილია მაღალი რისკის ჯგუფების წარმომადგენლების უფასო დიაგნოსტირება და მკურნალობა შემდეგ სქესობრივი გზით გადამდებ ინფექციებზე:
1. ქლამიდიური ინფექცია
2. ტრიქომონადული ინფექცია
3. გონოკოკური ინფექცია
4. სიფილისი
სგგი გამოკვლევის მეთოდები:
· ურეთრალური ნაცხის ბაქტერიოსკოპიული კვლევა გონოკოკურ, ტრიქომონადულ, გარდნერელოზურ და სოკოვან ინფექციებზე;
· ქლამიდიური ინფექციის კვლევა იმუნოფლუორესცენტული და იმუნფერმენტული (IgG, IgM)  მეთოდების გამოყენებით; 
· ათაშანგის კვლევა RPR, TPHA მეთოდებით;

კსმ ქალებისა და მსმ პოპულაციების წევრების ტუბერკულოზზე სკრინინგის განხორციელება 
ფილტვის სნეულებებისა და ტუბერკულოზის მკურნალობის ეროვნულ ცენტრთან ერთად მომზადებული სპეციალური კითხვარის საშაულებით უნდა განხორციელდეს ნკტ მომსახურების მიმღები კსმ ქალებისა და მსმ-ების ტუბერკულოზზე სკრინინგი. აღნიშნული საქმიანობა განხორციელდება ნკტ სპეციალისტების მიერ 5 ქალაქში - თბილისი, ქუთაისი, ბათუმი, ზუგდიდი, თელავი). საეჭვო შემთხვევებისას მოხდება სამიზნე ჯგუფების წარმომადგენელთა რეფერირება უნდა მოხდეს ტუბერკულოზის სადიგნოსტიკო და სამკურნალო ცენტრებში გეოგრაფიული ხელმისაწვდომობის პრინციპით. 

პენიტენციალურ სისტემაში გამოსაყენებული მეთოდოლოგია: 
1.1. აივ- ინფექციაზე, ნებაყოფლობით კონსულტირება და ტესტირება. 
1.2.  აივ ინფიცირებულთა თვითდახმარების ჯგუფების ფუნქციონირება
1.3.  საგანმანათლებლო შეხვედრები
1.4. პროგრამით განხორციელებული ღონისძიებების ეფექტიანობის მონიტორინგი

ცხრილი 1. დაგეგმილი ინდიკატორები ინტერვენციების შესაბამისად

ინდიკატორები

1 სექტემბრიდან 31 დეკემბრის ჩათვლით შესასრულებეი ინდიკატორები მსმ-ებისათვის წარმოადგენს ქვეყნის 2019 წლის ინდიკატორების* 65%-ის მესამედს, ხოლო კსმქ-ებისათვის წლიური ინდიკატორის მესამედს (იხ. ცხრილი1).  


ცხრილი 1:  ინდიკატორების განაწილება სამიზნე ჯგუფების და პერიოდების მიხედვით

	
	წლიური ინდიკატორი
	1 სექტემბრიდან – 31 დეკმებრის ინდიკატორი (საორიენტაციო)**

	
	100%
	65%
	

	მინიმალური/საბაზისო პრევენციული პაკეტით მოცული კსმქ
	3900
	არ ეხება
	1300**

	ნებაყოფლობითი კონსულტირება და ტესტირება კსმქ*                                   
	2925
	არ ეხება
	975**

	მინიმალური/საბაზისო პრევენციული პაკეტით მოცული მსმ**                      
	8325
	5411
	1803**

	ნებაყოფლობითი კონსულტირება და ტესტირება მსმ**                                     
	5550
	3607
	1202**




1 სექტემბრიდან 31 დეკემბრის ჩათვლით, აივ-ზე ნებაყოფლობითი კონსუტირებითა და ტესტირებით მოცული პატიმრების სამიზნე რაოდენობა განისაზღვრა 2500 პატიმრით.
 *2019 წლის ინდიკატორები არის კუმულაციური ინდიკატორები, რომლებიც, ეფუძვნება ქვეყნის 2019 – 2022 წლების აივ/ ინფექცია შიდსის ეროვნულ სტრატეგიას და გლობალური ფონდის შიდსის პროგრამის ინდიკატორების შესრულების ჩარჩო დოკუმენტს. 

**ყურადღება მისაქცევია ის ფაქტი, რომ საანგარიშო პერიოდში (1 სექტემბრიდან 31 დეკემბერის ჩათვლით) მოცული სამიზნე ჯგუფების რაოდენობა 1 სექტემბრამდე მოცულ რაოდენობასთან ერთად, კუმულაციურად 2019 წლის განმავლობაში,  უნდა შესრულდეს წლიური სამიზნე ინდიკატორების 65% მსმ-ებისათვის, და წლიური სამიზნე ინდიკატორების 100% კსმქ-ებისათვის. 


შენიშვნა: 
შემსყიდველი ორგანიზაციის მიერ მიმწოდებელზე მიწოდებული იქნება პროექტის განხორციელებისთვის საჭირო აივ-ის, С ვირუსული ჰეპატიტის  სკრინინგისთვის და სგგი სადიაგნოსტიკო ტესტები და სახარჯი მასალები (სახელმწიფო პროგრამის ფარგლებში), ხოლო გლობალური ფონდის შიდსის პროგრამის ფარგლებში სგგი მედიკამენტები, საწვავი, მცირე სამედიცინო ტექნიკა, საოფისე ტექნიკა დაგეგმილი ღონისძიებების განხორციელების საჭიროებების შესაბამისად.  ასევე შემსყიდველის მიერ მოხდება სამედიცინო აპარატურის დაზღვევა, ასეთის არსებობის შემთხვევაში. 

